
Pantè yo ki  
   nan Florida

Yon gid pou viv avèk 

Menmsi gid sa yo la pou ede ou viv an sekirite nan abita 
pantè nan Florida, yo aplike tou pou viv avèk plis bèt 
sovaj ou rankontre souvan, tankou raton lavè, koulèv, 
lous, ak kayiman.  

1. Montre ou vijilan ant lè aswè kòmanse ak avanjou
    (epi kèlkeswa kote gen sèf ki aktif) 

Pantè Florida yo aktif sitou lannwit. Pran plis prekosyon 
avanjou, lè aswè kòmanse oswa nan fènwa.  

2. Kenbe bèt viktim pantè yo lwen  
Sèf, raton lavè, lapen, tatou ak kochon sovaj se bèt 
viktim pou pantè Florida yo. Lè yon moun bay sèf 
oswa lòt bèt sovaj manje yo atire pantè san yo pa 
konnen. Pa kite manje bèt sovaj deyò, tankou fatra 
oswa manje bèt kay ki pa pwoteje. Anvizaje mete kloti 
nan jaden legim ou.

3. Kenbe bèt kay yo an sekirite  
Bèt kay ki lage, oswa bèt kay ki mare oswa ki pa 
kote ki gen kloti, fasil pou predatè yo, tankou pantè. 
Mete bèt kay yo andedan oswa kenbe yo nan yon kaj 
pwoteje ak kouvri pandan lannwit. Si ou bay bèt kay 
ou manje deyò sa ka atire raton lavè ak lòt bèt viktim 
pantè yo tou; pa kite manje bèt kay ou pa manje 
disponib pou bèt sovaj yo.

7 fason pou viv an sekirite nan zòn 
ki gen pantè nan Florida

Kenbe bèt kay ou pwoteje ak an sekirite. Mennen bèt kay ou 
yo andedan oswa kenbe yo nan yon nich ki pwoteje ak kouvri 
pandan lannwit.



4. Kenbe betay lakou ou an sekirite   
Kote li posib, mete poul, kabrit, kochon oswa lòt 
betay nan estrikti ki fèmen pandan lannwit. Kloti 
elektrik kapab yon dekourajman ki efikas pou predatè 
yo.  

5. Peyizaj pou pwoteksyon   
Retire plant ki anpil oswa ki ba, ki ta bay kote pou 
pantè yo ak lòt bèt predatè yo kache toupre lakay ou. 

  Retire pant sèf yo renmen manje. 

  Chwazi plant ki pa atire sèf ak lòt espès bèt viktim
    pantè. Pou jwenn enfòmasyon sou plant sèf yo pa
    renmen manje, ale sou sitwèb  edis.ifas.ufl.edu/UW137.

  Kloti apwopriye ap fè lakou ou oswa espas jwèt ou
    pa enteresan pou bèt viktim yo tankou sèf.  

6. Anvizaje lòt sa ki k ap dekouraje yo  
Ekleraj deyò, detektè mouvman, ak kloti elektrik ka 
dekouraje bèt viktim yo tou ak pantè yo pou yo antre 
nan lakou ou. Ekleraj deyò ap fè bèt viktim ak pantè k 
ap pwoche yo pi vizib pou ou.   

7. Pwomennen oswa monte bisiklèt avèk yon zanmi   
Lè ou nan lwazi deyò, se yon bon pratik pou fè zanmi 
oswa manm fanmi ou konnen kote ou ye, ak lè ou 
espere retounen. Sa ki pi bon ankò, mennen yon zanmi 
avèk ou! 

Kenbe betay ou an sekirite epi pwoteje.



Enfòmasyon sou pantè Florida

Pantè Florida se yon sou-espès pouma, epi yo
 konnen yo kòm lyon oswa pouma montay. Se dènye
 sou-espès ki toujou ap viv nan lès Etazini.  

 Bès nan kantite pantè Florida te fèt anvan ane
 1950, lè li te toujou legal pou fè lachas pantè. Yo te
  mete li sou lis kòm espès ki menase nan ane 1967,
  epi yo pwoteje li anba lwa federal ak lwa leta. 

Kantite pantè Florida te bese apeprè 30 felen nan
       kòmansman ane 1980. Filyasyon grav te lakòz anpil
       pwoblèm sant ak pwoblèm fizik. Yon pwojè

 restorasyon jenetik nan ane 1995 te gen siksè nan
       amelyore sante jenetik ak vitalite popilasyon pantè a. 

Yo jwenn pantè Florida yo sitou nan ekosistèm Big
       Cypress/Everglades nan konte Collier, Lee, Hendry,
       Monroe ak Miami-Dade. 

Dimansyon abita pantè Florida yo pa menm selon
       sèks ak selon yo chak apa. Anjeneral, dimansyon

 abita femèl yo se 60-75 mil pye kare alòske
       anjeneral, dimansyon abita mal yo se 160-200 mil
       kare.

Nou te pwodui tiliv sa a nan tèt ansanm avèk Sosyete Audubon Florida (Audubon Society of 
Florida), Konsèvasyon Sid Florida (Conservancy of Southwest Florida), Defansè Bèt Sovaj 
(Defenders of Wildlife), Komisyon Konsèvasyon Pwason ak Bèt Sovaj Florida, Federasyon 
Florida pou Bèt Sovaj (Florida Wildlife Federation), Zanmi Refij Pantè Florida (Friends of 
the Florida Panther Refuge), Fondasyon Lyon Montay (Mountain Lion Foundation), Sèvis 
Nasyonal Pak (National Park Service), Federasyon Nasyonal pou Bèt Sovaj (National Wildlife 
Federation), Tribi Seminole Florida, University of Florida ak Sèvis Etazini pou Pwason ak Bèt 
Sovaj (U.S. Fish and Wildlife Service).

Se Komisyon Konsèvasyon Pwason ak Bèt Sovaj Florida, Zanmi Refij Pantè Florida ak 
Fondasyon pou Pwason ak Bèt Sovaj ki bay finansman an. 

Pantè Florida yo gen koulè bren klè, men yo pa nwa.
 Konfizyon moun fè souvan sou koulè yo se ka paske

       jagwa yo ak leyopa yo gen etap koulè nwa epi yo
 rele yo pantè souvan. Gen konfizyon paske pantè se
 non pou pouma nan Florida ak non lòt gwo felen

       nwa sa yo. 

Pi gwo menas pou fiti pantè Florida yo se pèt abita.
 Yon kantite pantè mouri tou chak ane akòz machin

       ki frape yo sou wout yo. 

Yo te chwazi pantè Florida kòm Bèt Eta Florida nan
 ane 1982 avèk yon vòt elèv lekòl primè yo toupatou

       nan eta a.  

  Espès Pantè Florida

Teritwa Repwodiksyon yo Konnen

Prezans Mal ki Konfime

Rivyè Caloosahatchee  
ak Lak Okeechobee



Si ou wè yon pantè menase ou, oswa 
si ou te pèdi bèt kay ou oswa betay ou 
akòz yon pantè, tanpri rele Liy Dirèk 
Alèt pou Bèt Sovaj (Wildlife Alert 
Hotline) Komisyon Konsèvasyon Pwason 
ak Bèt Sovaj Florida (Florida Fish and 
Wildlife Conservation Commission) nan 
nimewo 1-888-404-FWCC (3922).

W ap viv nan Florida kote ki gen pantè

Pantè Florida yo renmen rete poukont yo, epi moun wè 
yo raman. Nòmalman yo viv nan zòn ki lwen epi ki pa 
devlope. Men, lè kantite moun ki nan sid Florida ap 
ogmante, gen yon pi gwo chans pou rankontre yon pantè 
nan Florida.

Tiliv sa a gen kèk gid pou ede ou viv san pwoblèm nan 
zòn ki gen pantè nan Florida.

Kenbe timoun yo lwen pou yo pa wè epi toupre ou, sitou 
deyò ant lè aswè kòmanse ak avanjou.



Si ou wè yon pantè Florida

Pantè Florida deplase sitou lannwit. Chans pou wè yon 
pantè piti anpil. Men si w ap viv nan zòn ki gen pantè 
nan Florida, ou dwe konnen sa pou fè si ou wè youn.  

 Kenbe timoun yo lwen epi toupre ou. Pran nenpòt
       timoun piti pou yo pa panike epitou pou yo pa kouri.
      Eseye fè sa san ou pa bese kò ou oswa san ou pa
       vire lwen pantè Florida a. 

 Bay yo espas.  Anjeneral, pantè Florida yo ap evite
       yon konfwontasyon. Bay yo yon fason pou yo sove ale. 

 Pa kouri. Si ou kouri sa ka ankouraje ensten pantè
       a pou li kouri dèyè ou. Kanpe epi bay fas ou sou bèt
       la. Fè kontak nan zye pou fè pantè a konnen ou
       konnen prezans li. 

 Evite akoupi oswa evite bese kò ou. Si ou akoupi
       oswa si ou bese kò sa ou sa ap fè ou sanble pi piti,
       sa k ap fè yon sanble yon bèt ki gen gwosè pou
       pantè a manje.   

 Parèt pi gwo. Fè jès ki endike ou pa bèt viktim ou
       epi ou ka yon danje pou pantè a. Leve bra ou. Louvri 
       djakèt ou. Tire wòch, branch oswa kèlkeswa sa o
       u kapab jwenn san ou pa akoupi oswa san ou pa
       vire do ou. Leve men ou dousman epi pale serye
       avèk yon vwa ki fò. 

 Riposte si pantè a atake ou. Pa t janm gen yon atak
       pantè yo verifye nan Florida. Nan eta lwès yo, kote
       te gen atak pouma yo trè raman, posib viktim yo
       te riposte avèk siksè avèk wòch, baton, kaskèt,
       djakèt, zouti jaden, ak men yo vid. Anjeneral, paske
       gwo chat yo ap eseye mòde tèt la oswa kou a,
       eseye rete kanpe epi bay fas ou sou bèt la.

Florida Fish and Wildlife 
Conservation Commission
620 S. Meridian Street
Tallahassee, FL 32399-1600

